
-​Antzinaroko Historia ​: Antzinateko gizarteak ikertzen dituen historiaren arloa dugu, bere           
ikerketa objektuaren edukia, bi elementuetan oinarritzen duena: kronologia eta espazioa.          
Kronologiari dagokionez, idazkera sortu zenetik mendebaldeko erromatar inperioa desagertu         
arteko gizarteak, hala ere, honen bukaera definitzeko, lurraldearen arabera, gertaera          
desberdinak hartzen dira. Espazioari dagokionez, Ekialde Hurbila, Egipto, Grezia eta Erromako           
gizarteak dira.  
-Arkeologia: ​Metodologia arkeologikoaren bidez antzinako zibilizazioak (bizimodua, ohiturak,        
elikadura...) ikertzen dituen zientzia da. Antzinateko gizaki hauek utzitako aztarnetan (tresna,           
arma, hilobiak...) oinarritzen da horretarako. Indusketa metodologien bitartez lortzen dira          
objektuak, aurkitu diren testuingurua ere kontuan hartuta (geruzak, estratuak, etab.) eta,           
ondoren, sailkatu eta ikertu egiten dira, jakintza historikoa lortzeraino.  

-Epigrafia: ​Epigrafia historiaren zientzia laguntzaile bat da, material gogorretan (harria,          
metala...) idatzitako testuak aztertzen dituen disziplina, testu hauek irakurtzeko eta          
interpretatzeko metodologia ezarriz. Testuak “epigrafe” deiturikoetan idatzita zeuden, beti         
publikoak ziren (jendeak ikus zezan) eta honetariko hiru mota zeuden; izaera           
monumentalekoak, hileta eta botozko inskripzioak.  

-Antzinaroko Historiaren iturriak: ​6 motatan sailkatzen dira historialariek erabiltzen dituzten          
iturriak: literarioak (autore klasikoei erreferentzia egiten dietena), juridikoak (gizarte         
ezberdinetako lege kodeak aztertzen dituena), numismatikoak (txanponen azterketak egiten         
dituena), epigrafikoak (material gogorretan idatzitakoa aztertzen dituena), arkeologikoak        
(indusketetan aurkitutakoa aztertzen duena) eta papirologikoak (mota ezberdinetako papiroetan         
jartzen duena aztertzen duena).  

-Mesopotamiako tenplu eta jauregia: ​Erakunde hauek, Mesopotamia beheran, hiri-iraultza         
prozesua eman zenean, oso garrantzitsuak izan ziren eraikuntza handiak ziren. Bi elementu            
horiek izaera bikoitza zuten: Alde batetik, arkitektura-konplexu handiak eta bestetik, gizartearen           
elementu antolatzaileak. Hasieran bi elementu horiek ez ziren bereizten, gune bakarra osatuz,            
baina, poliki elementu bakoitzak bere izaera propioa definituko zuen; tenplua, “jainkoaren etxea”            
kultu gunea zen eta jauregia, erregearen egoitza. Hala ere, antz handia zuten, bai tenpluak bai               
jauregiak hainbat funtzio berdin zituztelako: administrazio ekintzak burutu, bietan soberakinak          
metatu eta gune birbanatzaileak ziren.  

-Idazkera kuneiformea​:Idazkera sistema garatu zen neurrian sistema logosilabikoa agertu zen.          
Sistema horrek zeinu kontzeptualak eta silabikoak erabiltzen zituen, idazkera kuneiformea          
agerraraziz. Idazkera kuneiformea, falka-formako karaktere edo irudiz osatuta zegoen,         
kanabera-zati batekin buztin hezean idazten zena.  

-Ensia:​Antzinako Sumerreko hiri-estatuetako erregeak erabilitako titulu bat zen, jauregian bizi          
zena. Erregeak funtzio politikoak (agintari gorentzat ubideak zaindu beharra), militarrak (Herria           
bere  
etsaiengandik babestu eta ejerzitoa zuzendu)eta erlijiosoak zituen (jainkoaren administraria         
denez, tenpluak zaindu behar ditu).  

-Enlil: ​Sumertarren jainko gorena, gutxienez politik arloan. Jainko horrek erregeak izendatzen           
zituen. Apezgoak errepresentatzen zituen Enlilen erantzunak. Bere tenplua Nipurren zegoen,          



errege guztien partetik nahiko babestua zegoen hiria.  

-Erregeren zerrenda: ​Mesopotamian, aldi protodinastikoko garaian kokatu beharra dugu.         
Mende horietako historia mesopotamiarra Errege Zerrenda izeneko testuaren bidez ezagutzen          
dugu. Dokumentu horretan hiri desberdinetako dinastiak aipatzen dira, une desberdinetan          
nagusitasuna zuen dinastia zehaztuz. Zerrenda horrek eskaintzen dituen datuak mota          
desberdinetako beste iturriekin osatu daitezke garai horretako historiaren ardatz nagusiak          
ezagutzeko. Zerrenda horrek erregetza jatorri jainkotiarra duela adierazten du, dinastia mitikoa           
batzuk aipatzen baititu.  

-Lugalzagessi: ​Mesopotamia bera osoa, kainpaina batzuei esker, menperatu zuen erregea,          
bere erregealdia k.a 2340-2316 atean izan zen. Lugalzagesi-rekin eredu inperialista sortu zen,            
baina ez zen inperialismo politikoa, ekonomikoa baizik, bere helburua komunikazio-sarearen          
kontrol hertsia izatea baitzen, horrela Sumerrek behar zituen lehengai guztiak arazorik gabe            
iritsiko ziren. Eredu horrek hiri-estatuaren eremua zabal gainditzen zuen. Eredu inperialista hori            
lehendabizi Lugalzagessik planteatu zuen, baina ez zen bakarra izan, Sargonek bereganatu           
baitzuen. 

-Sargon Akkadekoa: ​Lugalzagessi garaitzean, ​historian, inperio politiko bat sortu zuen lehen           
erregistratutako pertsona da, Akkadiar inperioa, hain zuzen ere, K.a.2330- 2150 artean eman            
zena. Sargonen inperioak Tigris eta Eufrates ibaien ibarra eta egungo Turkiaren zati bat hartu              
zuen, hiriburutzat Akad edo Agade zuelarik. Garai hartan, Mesopotamian ez zegoen batasun            
geografikorik eta Sargonek,hiri-estatuen kontzepzioa gaindituz, inperio akadiarra sortu zuen,         
monarkia bateratu bat izan zuena eta herrialde desberdinetan politika bera ezartzen saiatu            
zena.  

-Naram-Sin: ​Naram Sin (k.a. 2254tik k.a. 2218ra) Akadiar Inperioko (k.a. 2330tik k.a. 2150era)             
laugarren erregea izan zen, politika militar nahiko aktiboa aurrera eraman zuena eta Akadiar             
inperioa bere gailenera eraman zuena, nahiz eta hainbat altxamendu jasan izan beharra.            
Akadiar inperioko lurraldea Elametik Mediterraneo Itsasorarte hedatu zen, Siria eta Alepo           
eskualdeak konkistatu zituen, Indo haranekin tratuak izan zituen eta Pertsiar Golkoko           
lurraldearen zati handi bat kontrolatu zuen. Naram-Sinek inperioko lurraldearen kontrol          
eraginkor eta oso zentralizatua mantentzeko politikari ekin zion. Hau erregetzaren kontzepzioa           
indartzen saiatu zen, bere burua jainko bihurtuz. Hala ere, aipatu beharra dago, inperioa bere              
garaian ekonomikoki nahiko gaizki zegoela.  

-“lau lurraldeetako erregea”:​Lau lurraldeetako erregea = unibertsoko erregea. “Lau laurdenen          
erregea” Mundu zibilizatua 4 lurraldeetan banatuta zegoen, hortik kanpo kaosa zegoen: Sumer            
eta Akkad, Elam, Subartu (Goi Mesopotamia) eta Amurru. Erregearen titulu hau Sargonek            
erabali zuen mundu osoaren boterea erakusteko erabiltzen zuena.  

-eren: ​Mesopotamian, Ur hiriko III. dinastia garaian, k.a 2112-k.a 2004 artean, bazeuden            
pertsona batzuk estatus juridikorik gabekoak, “eren” zirelakoak. Talde horretan bai libre bai            
esklaboak nahasten ziren. Jauregi edo tenpluetarako lan egiten zuten, lan ezberdinetan:           
nekazaritzan, garraioetan, gudako zerbitzuetan etab. Gizon horiek shagin edo ensi baten           
menpean zeuden eta ezin ziren beste leku batera joan bere baimenik gabe. 

-shagin: ​Mesopotamian, Ur hiriko III.dinastia garaian, k.a 2112-k.a 2004 artean,inperioa          



probintzietan antolatua zegoen eta probintzia bakoitzean boterea bi pertsonen eskuetan          
zegoen, ensi eta shagin-en eskuetan hain zuzen ere. Lehenengoa agintari zibil inportanteena            
zen, bigarrena, berriz, agintari militar gorena, baina askotan elkarrekin lan egiten zuten. Botere             
zibil edo militarraren arteko diferentziak ez ziren handiak. Esan bezala, askotan bi mota             
hauetako funtzionarioek elkarrekin lan egiten zuten. Kargu horiek, gehienetan, aberasbideak          
besterik ez ziren. Hori zela eta, teorian, diruaren  
truke edonork lor bazitzakeen ere praktikan famili gutxi batzuen esku gelditu ziren,            
funtzionario-oligarkia sortuz.  
-Hammurabi: ​Hammurabi (k.a 1810-k.a 1750) Babiloniar Inperioko seigarren erregea izan zen           
k.a 1792-k.a 1750 artean. Sin-Muballit ​Babiloniako bostgarren erregearen semea zen, eta haren            
erresuma oinordetu zuen k.a 1792. urtean. Babiloniako lehenbiziko egiazko inperioa sortu zuen:            
Akkad eta Sumer konkistatu zituen, eta Larsa, Mari eta Asiris auzo-herrialdei nagusitu zitzaien.             
Hamurabiren inperioak Pertsiar golkotik Diyarbakirrera eta Zagrosetik ekialdeko basamortuetara         
bitarteko lurrak hartu zituen. Inperioa osatzerakoan gerraz baino areago diplomaziaz baliatu           
zen. Administrazioa Babiloniara bildu zuen eta legeak legedietan bildu zituen. Marduk,           
Babiloniako jainkoa, ezarri zuen mesopotamiarren jainko nagusi. Herentzia bidezko monarkia          
ezarri zuen. Bere erregetza Hammurabi Kodearekin amaitu zen, arauez osatutako kode bat,            
geroko kodeentzako modelo bezala balio izan zuena, oso garrantzitsua suertatu zen dokumentu            
hau Mesopotamiako gizartea ikertzeko. Hura hilik, Samsu-Iluna haren semeak hartu zuen           
erregetza.  

-Rabianuh-a: ​Babiloniar inperioko Hammurabiren garaian, k.a 1792-k.a 1750 artean         
emandakoa .Hammurabi, Larsa eta beste printzerri batzuk konkistatu ondoren, existitzen ziren           
administrazio erakundez baliatu zen, tenplua eta hiriaz, hain zuzen ere. Hiriaren administrazioak            
besteak baino garrantzi handiagoa zuen. Administrazio horren funtzioen artean hiru azpimarratu           
behar ditugu: hiriaren segurtasuna; justizia eta zergak kobratzea. Administrazio kargu nagusien           
artean “Rabianuh” zegoen, gaur egun alkatea izango zena.  

-Puhrum-a: ​Babiloniar inperioko Hammurabiren garaian, k.a 1792-k.a 1750 artean emandakoa          
.Hammurabi, Larsa eta beste printzerri batzuk konkistatu ondoren, existitzen ziren administrazio           
erakundez baliatu zen, tenplua eta hiriaz, hain zuzen ere. Hiriaren administrazioak besteak            
baino garrantzi handiagoa zuen. Administrazio horren funtzioen artean hiru azpimarratu behar           
ditugu: hiriaren segurtasuna; justizia eta zergak kobratzea. Administrazio kargu nagusien artean           
agureen batzarra zegoen, PUHRUMa , auzitegi moduan funtzionatzen zuena.  

-Karum-a: ​Babiloniar inperioko Hammurabiren garaian, k.a 1792-k.a 1750 artean emandakoa          
.Hammurabi, Larsa eta beste printzerri batzuk konkistatu ondoren, existitzen ziren administrazio           
erakundez baliatu zen, tenplua eta hiriaz, hain zuzen ere. Hiriaren administrazioak besteak            
baino garrantzi handiagoa zuen. Administrazio horren funtzioen artean hiru azpimarratu behar           
ditugu: hiriaren segurtasuna; justizia eta zergak kobratzea. Administrazio kargu nagusien artean           
merkatari aberatsenak zeuden, “merkatal kamara”, hau da, Karuma osatzen zutenak. 

-Tamkarum-a: ​Babiloniar inperioko Hammurabiren garaian, k.a 1792-k.a 1750 artean         
emandakoan, merkataritzaren elementurik garrantzitsuenak Tamkarum izeneko pertsonaiak       
ziren, hauek gaur egungo merkatariak bezalakoak ziren. Hauek ere prestatzaileak ziren eta            
batzuetan funtzio honetan merkataritzan baino garrantzi handiagoa zuten. Gainera,         



Hammurabiren kodeak dioenez ilkua jaso zezaketen eta lur sailak saldu, hori bai, ilkuaren             
erosleak lursailaren betebeharrak betetzen bazituen. 

-Wakil Tamkari-a: ​Babiloniar inperioko Hammurabiren garaian, k.a 1792-k.a 1750 artean          
emandakoan, Hammurabik barneko eta kanpoko merkataritzari indarra emateko asmoz, Karum          
izeneko taldeari botere zibil eta judizial handiagoa eman zizkion. Talde hori funtzionario baten             
bitartez kontrolatzen zuen, “Wakil Tamkari” izenekoaren bitartez, hain zuzen ere. Funtzionario           
hori aldi berean merkatarien inspektorea eta erregearen ordezkaria zen, merkatariei zergak           
kobratzen zizkielarik.  

-Ilkua: ​Babiloniar inperioko Hammurabiren garaian, k.a 1792-k.a 1750 artean emandakoan, lur           
banaketarekin lotuta zegoen erakundea dugu ilkua. Jauregiak zenbait lan zibil edo militar            
ordaintzeko lursailak estatuaren funtzionario batzuei ematen zizkien. Lursailak bai pertsona bati           
bai talde bati ematen zitzaizkien, eta pertsona batek ilku bat baino gehiago izan zitzakeen.              
Ilkuan lursailak ez-ezik  
etxebizitza eta abereak ere sartzen ziren. Benefizio izeneko hori usufruktuan ematen zen, ilkua             
jasotzen zutenek ez zuten hori saltzerik, salbuespenak egon arren, baina bai seme-alabei eman             
ahal zietela, hau da, oinordetzakoa zen.Erakunde honek garaiko ekonomian garrantzi handia           
izan zuen.  
-Redum-a: ​Babiloniar inperioko Hammurabiren garaian, k.a 1792-k.a 1750 artean emandakoan,          
jauregiak zenbait lan zibil edo militar ordaintzeko lursailak estatuaren funtzionario batzuei           
ematen zizkien “ilkua”. Ilku hori bakarrik kategoria sozial batzuk jaso zezaketen, eta horien             
artean Redum izenekoa zegoen. Hitz hau soldadu bezala itzuli dezakegu. Berez ez ziren             
soldadu profesionalak, nekazariak baizik, baina erregeak behar zuenean polizia funtzioak eta           
funtzio militarrak betetzen zituzten. Redum-ek ezin zuten ilkua saldu, baina bere semeak hartu             
zezaken aitaren ilkua.  
-Awellum-a: ​Hammurabiren Kodean (k.a. II. milurtekoa) hiru maila sozial bereizten ziren:           
awelumak, mushkenumak eta wardumak. Awelum-ak gizaki libreak ziren, ez ziren inoren menpe            
bizi eta gizartean lekurik gorena betetzen zuten; izan ere, Politika, erlijio, militar eta ekonomi              
arloko arduradun postuak betetzen zituzten. Beraz, talde menderatzailea osatzen zuten.          
Awelumak mailakaturik zeuden: Goi mailan erregea, bere familia ugaria, gortea, funtzionario           
zibil, erlijioso eta militarrak zeuden. Ondoren, haien azpitik lurjabe, artisau eta merkatariak            
kokatu ditzakegu. Azkenik, lanbide liberaldunak, hala nola sendagile, albaitero, bizargin,          
igeltsero etab; produktugile eta nekazari xeheekin batera ditugu. Hammurabiren kodeak babes           
juridiko berezia eskaintzen zien, baina ondorioz, ardura handiago eskatzen zitzaien. Edonola           
ere, awelumek eskubide zibilen osotasuna zutela esan daiteke.  

-Mushkenum-a:​Muskenumek awilum eta esklabuen arteko maila osatzen zuten. Halere,         
awelumengandik esklaboengandik baino hurbilago zeudela esan beharra dago. Gaur egun          
oraindik ere ezin izan da betirako mugatu zein zen horien kokapen zehatza Babiloniako             
gizartean. Badirudi maila hori osatzen zutenak goi mailatik jaitsarazitakoak edo esklabo ohiak            
zirela. Jauregi edo tenpluen menpe bizi behar zuten non nekazaritza laguntzaren truke beren             
iraupena lortzen baitzuten, nekazari, soldadu, artzain, arrantzale eta kualifikazio txikiko          
artisauez osatua zegoen mushkenumen maila. Juridikoki libreen azpitik zeuden, beraz, isun eta            
indemnizazioak ere txikiagoak ziren. Nahi izanez gero, esklaboak eduki zitzaketen goi           



mailakoen antzera.  

-Wardum-a: ​Wardumak esklaboak ziren eta behe maila osatzen zuten. Pertsona partikular edo            
estamentu erlijioso edo estatalaren jabegoa izan zitezkeen. Batzuetan salduak (zorrak          
ordaintzeko) edo oinordetuak izan zitezkeen, esklabutza hori normalean behin behinekoa zen,           
hiru urte pasa ondoren askatasuna lortu zezaketen. Babilonian, Hammurabiren garaian,          
esklaboak ez ziren gauzatzat hartzen, bazutelako estatus juridikoa: ezkondu eta familia           
osatzeko eskubidea zuten, hainbat kasutan pertsona libreekin ezkontzera iritsi ziren          
(seme-alabak libreak ziren), ondasunak ere eduki zitzaketen, hau da, Urko III. Dinastiaren            
garaian zituzten eskubideak mantentzen ziren. Esklabo taldea irekia zen, beti askea izateko            
aukera zuten, baina ezaugarri edo marka bat zeramaten, abereak izango balira bezala, era             
horretan jabeen eskubideak adierazten zuten.  

-Terhatum-a: ​Emaztegaiaren familiarekin ezkontza akordioa lortu bezain laster, senargaiak         
aitaginarreba izango zenari eman behar zion oparia zen. Honekin batera eztei oparia (biblium)             
ematen zitzaion emaztegaiaren familiari. Hauek oso kontutan hartuko dute opari honen balioa            
ezkonsaria (dotea) ematerako orduan. 

-Sheriqtum-a: ​Ezkontza kontratuaren bidez burutzen zen, eta izaera legala behar zuen           
kontratua izenpetuz, kontratua sheriqtum izeneko ezkonsaria emanez burutzen zen. Hau azken           
finean alabaren herentziaren aurrerapena besterik ez zen, ezkonsaria andrearena zen baina           
senarrak usufruktua zuen. Ondorioz, ezkontza desegingo balitz ezkonsaria emaztearen         
eskuetara itzuliko litzateke; emaztea hilez gero seme-alabek hartuko lukete eta seme-alabarik           
ez bazuen aitak, berriz, jasotzen zuen dotea.  
-Nudunnum-a: ​Nuddunuma senarrak bere emazteari eman ahal zizkion ondasunak ziren; hala           
ere, emakumeak ez zuen ondasun horien gaineko jabetza jasotzen baizik eta usufruktua            
(gauzak erabili eta gozatzeko eskubidea).  
-Riksatum-a: ​Riksatuma ezkontza akordioa burutu ondoren, eta tirhatuma (senargaiak         
aitaginarreba izango zenari eman beharreko oparia) eta bibliuma (emaztegaiaren familiari eman           
beharreko oparia) eman ostean, idazten zen kontratua zen, zeinean emaztearen eskubide eta            
betebeharrak idazten ziren; hala nola, senarrak ukatzekotan ordaindu beharreko zenbatekoa          
edo emazteak jasan beharreko zigorra ez-leialtasunean eroriz gero.  

-Lineal A: ​Zibilizazio Minoikoa (K.a 2500-K.a1450) sorturiko idazkera mota izan zen           
deszifratugabe dagoena. Tablilletan idatzia zegoen. Idazkera hau bereganatu zuten         
mizenatarrek, Lineal B deritzon idazkera sortzeko, sistema silabikoa zuen eta ka XVIII eta ka              
XV mendeen artean erabili izan zen. ​-Talasokrazia minoikoa: ​Talasokrazia minoikoa,          
zibilizazio minoikoan eman zen (K.a 2500-K.a 1450). Talasokrazia botere ekonomikoaren isla           
da, izan ere, garai hartan merkataritza ezinbestekoa zen zibilizazioaren garapenerako, hori dela            
eta, itsas flota handia zuten. Ondorioz, merkataritza askoz errazagoa zen.  

-Pithosa: ​Zibilizazioa Minoikoaren (K.a 2500-K.a 1450) lehen jauregietan azaldu zen pitxar           
handiak dira. Hala ere, antzeko batzuk aurkitu izan dira. Guztiak zuten bi eskuleku, (bana alda               
bakoitzeko) eta sokaz dekoratuta zeuden. Pitxar hauen altuera oso handia zen, gehienak gizon             
baten altuera gainditzen zuen.  
-Lineal B:​Zibilizazio Mizenastarrak (K.a 1600-K.a 1100) minoikoen lineal A-n oinarritu eta lineal            



B sortu zuten.Brontze aroko idazkera mota izan zen, nahiz eta konosseko jauregian sortu             
idazkera mizenikoa zen, hauek, idazkera mota hau ka XV eta ka XI mendeen artean erabili zen.                
Tablilletan  
idatzia izan zen eta lineal a baino gehiago aurkitu egin dira. Greziarren lehen aztarnak idazkera               
honekin idatziak daude.  
-Wanax-a:​Zibilizazio mizenastarraren (k.a 1600tik k.a1200ra) gizarte taldeen burua zen, hau          
da, erregea.Honek, funtzio ekonomiko, erlijioso eta administratiboak zituen: jauregi eta          
kulturako ondasunak administratzea, kultuaz arduratzea, funtzionarioak izendatzea eta        
administraritza kontrolatzea.Gaur egun ez dakigu funtzio militarrak burutzen zituen ala ez.  
-Rawaqeta: ​Zibilizazio mizenastarra Brontze Aroan kokatzen da, hain zuzen ere, Heladiko           
Berrian, k.a. 1600 eta k.a. 1200 urteen artean. Ra-wa-qu-ta edo La-wa-qu-ta, egitura            
politiko-administratibo aristokratikoko lehenengo pertsonaia litzateke erregearen azpitik. Honi,        
betebehar militarrak ematen zitzaizkion, agintari militar gorena bezala interpretatuz. Hala ere, ez            
dago argi funtzio militarrak zituenik, baina bai honen menpe artisauak eta kultuaz arduratzen             
ziren funtzionarioak zeudela  
-Moroqa: ​Zibilizazio mizenastarreko (K.a. 1600-1100) aristokraziako pertsonaietako bat da,         
funtzio militarra ere bazuena. Jauregiak emandako lur pribatuak zituzten zergen truke eta hauek             
nekazari libre edo esklaboek lantzen zituzten. Mizenastar aristokraziako bigarren pertsonaia          
garrantzitsuenak ziren, ra-wa-qe-ta delakoen atzetik.  
-Equeta:​Erreinu mizenastarrean, Grezian, Brontze Aroan. Erregearen menpean zeuden,        
Mo-ro-qa-k baino garrantzi txikiagoa zuten eta egitura politiko-administratiboaren funtzionarioak         
ziren. Funtzio militar, erlijioso eta ekonomikoak zituzten gizarte horretan.  
-Telestai:​Zibilizazio mizenastarreko gizarte taldea zen eta 1.600-1.100 urteetan kokatzen gara.          
Aristokraziako kide ziren, eta jauregiko ekonomiarekin erlazionatuta zeuden; jauregiak         
emandako lurrak zituzten, eta jauregiko artisautza kontrolatzen zuten.  

-Damosa:​Zibilizazio mizenastarraren (1600-1100) gizarte elementu bat da. Izan ere, ez zen           
talde sozial bat, erakunde juridikoa zen, eta hori dela eta, Damosak lurrak zituen; lur horiek               
errentan jartzen zituzten eta esklabuek lantzen zituzten (Damosen esklabuek). Indar politikoa           
zeukaten eta neurri politiko-administratiboei buruzko iritzia eman zezaketen.  

-kotona kitimena:​Zibilizazio Mizenikoan (K.a 1.600 - 1.100), erregeak pertsona garrantzitsuei          
(aristokrata, militar, apaiz/aholkulari edo jauntxo lokalei) haien zerbitzuen truke ematen zizkien           
jabetza pribatuko lurrak.  

-kekemena kotona: ​Zibilizazio Mizenikoan (K.a 1.600 - 1.100), ​Damos​ak (erakunde judizialak)           
errentan jartzen zituen lurrak ziren, non ​Damos​ak partzelak esklabuei ematen zizkien hauek            
lurra lantzeko.  

-temenos-a: ​Zibilizazio mizenikoan jainko bateri egotzitako lur eremua zen. Errentan jarri           
zitezken eta batzuk landu gabe gelditzen ziren. Jabearen kategoria sozialaren arabera lur zati             
hau handiagoa edo txikiagoa izango zen, erregearena handiena izanik​.  
-kama: ​K. a. 1600 eta 1100 urteen tartean zibilizazio mizenastarrean lur mota asko existitzen              
ziren, nekazaritza baitzen ekonomiaren arlo garrantzitsu bat. Lur mota bat kama izenekoa zen             
eta alor hauen jabeek zenbait zerbitzu bete behar zituzten jauregirako. Beste lursailak bezala,             



kama ere errenda zezakeen.  

-oikosa: ​Aro iluneko (k.a. XI. mendetik k.a. VIII. mendera) hiri-estatuen funtsezko zelula            
sozioekonomikoa izan zen eta hura pertsonek nahiz ondasunek osatzen zuten: Pertsonei           
dagokienez, oikosaren burua edo aristoia, (normalean, gizonezko nagusiena), bere familia,          
demosa eta esklaboak zeuden. Ondasunei dagokienez, ondasun higiezinak nahiz higigarriak          
biltzen zituen oikosak. Oikosaren helburu ekonomikoa autarkia zen, baina hori ezinezkoa           
zenez, kanpotik metalak, bestelako lehengaiak eta pertsonak ekartzen zituzten eta hori           
harpiletzaren bitartez lortu zuten.  

-basileisak: ​Antzinako Greziako Aro Ilunean goi maila, komunitatearen zuzendariak, oikosaren          
agintariak eta ondasun guztien jabeak ziren. Euren eskuetan botere ekonomiko, politiko eta            
soziala zegoen. Autarkikoak eta buru-askeak ziren. Lurjabe handiak zituzten, abere asko           
zituzten eta nagusitasun ekonomiko eta soziala zuten. Heroien edo jainkoen ondorengoak zirela            
uste zen. Familia zabaletan bizi ziren (gene) ak eta ahaidetasun harremanak zituzten. Euren             
kualitate moralak edertasun fisiko-morala, balentria eta espirituaren noblezia ziren eta bere           
izaerarekin egokitzen ziren lanak betetzen zituzten soilik: komunitatearen ordena eta erlijio           
funtzioak, administrazioa, justizia eta gerra.  

-demosa: ​Antzinako Greziako gizarte mailetako bat izan zen: herria; nekazari txikiak eta libreak             
ziren. Hiritarrak ziren, baina ez zeukaten botererik, hala ere, eskubide politikoak zituzten,            
Genosaren kideak zirelako. Askotan prestamoak eskatu behar izaten zituzten eta zorrak           
ordaindu ezinean, askotan euren lurrak galdu eta esklabu bihurtzera hel zitezkeen.  

-thetesak: ​Antzinako Greziako Aro iluneko gizarte maila hau ezer ez zuten gizaki libreek             
betetzen zuten. Beren lan indarra saltzera behartuak zeuden eta nobleentzat lan egiten zuten.  

-demiurgoak: ​Antzinako Greziako Aro Iluneko gizarte maila honetan langile libreak zeuden, lan            
ibiltaria egiten zutenak, oikosez oiko lan egiten, gainera, aipatu beharra dago espezialistak            
zirela. Hauek ez zeuden inongo gizartean integraturik eta Seniaren babesa jasotzen zuten.  

-basileus-a: ​Antzinako Greziako Aro Ilunean (k.a 1100-800) erregeak erabiltzen zuen titulua           
zen. Errege honen boterea nobleziak aski murrizten zuen, botere militarra izan ezik. Ejertzitoko             
buru moduan, botere mugagabea zeukan, baina beste funtzioetan bere eskubideak nobleek           
zituztenak bezalakoak ziren. Garai honetan, erregea eta nobleak bereizten zituena, ondarea           
zen, ondare familiarraz gain, errege ondarea (temenos zeritzona, hau da, herriak ematen            
zizkion lurrak).  

-Agureen kontseilua: ​Antzinako Greziako Aro Ilunean (k.a 1100-800) erregearen kontseilu          
organo bat zen. Kontseilu horren kideak familia aberatsen ordezkariak eta nobleak ziren            
(basileisak) eta partaideek ​gerontes ​izena hartzen zuten. Erregea biltzarra presiditzera          
laguntzen zuten txandaka hitzez  

-Herri biltzarrea: ​Antzinako Greziako Aro Ilunean (k.a 1100-800) kokatu beharra dago.           
Hiritarrek osatzen zuten. Erregeak deia egiten zion, agureen kontseiluak hartutako erabakiak           
ezagutarazteko, edo nobleen arteko eztabaidak ikusteko. Bere iritzia eman zezakeen, baina,           
ezin zuen erabakirik hartu. Azken erabakia erregeak hartzen bazuen ere, herri biltzarrari iritzia             
eskatzeak esan nahi du herriak ez zuela bere indar osorik galdu.  



-​Xenia: ​Don-Contradon bezala ezagutzen da ere. Hau, aro illuneko ekonomiaren parte zen eta             
xeniak, hospitalitatea esan nahi du, etika aristokrata kokatu, aristokraten eginbeharra. Xeniaren           
prozesua hau zen. Lehenik, aristokrata bat norbaiten etxera joaten zen eta honek harrera egiten              
zion eta esklabuek hankak garbitzen zioten. Ondoren,afarira gonbidatu eta gaua pasatzera           
eskeintzen zioten baina lotara joan baino lehenago, galdera batzuk egiten zioten           
aristokratari”zergatik bidaiatu?, ze helburu?....”. Hurrengo egunean, aristokrata joan aurretik,         
bere gizarte/bizitza- mailara egokitutako opari bat ematen zioten (armak, luxuzko gauzak…).           
Etxeko pertsonek uste zuten opari hori bueltatu egingo zela eta horrela familien arteko             
harremanak gogortu egiten ziren. Xeniak helburu sozio-ekonomikoak zituen: gizarte         
harremanak sendotzea eta metalezko eta luxuzko gauzak eskuratzea, nobleak eskuratzen          
zituzten helburu hauek. 

-Ethnosa: ​Greziar munduan zegoen beste organizazio politiko bat, Polisaren desberdina. Hau           
komunitate multzo bat zen elkartuta sentitzen zirenak bere jatorri etnikoengatik eta bere            
kondairazko historiagatik. Santutegi baten inguruan antolatzen ziren, eta hor asamblada biltzen           
zen. Hemen, parte hartzen zuten gizonek lider bat aukeratzen zuten kanpaina militarren burua             
izateko. Organizazio mota hau nagusitasuna izan zuen ipar-mendebaldeako eta erdialdeko          
eskualdeetan eta Peloponesoan. Biztanleria abeltzaintzatik bizi zen, emakumeak nekazaritzan         
jarduten zuten, eta ondasunak izan ahal zituzten. Emakumeek komunitatean erabakiak hartu           
ahal zituzten. Polis-a baino organizazio irekiagoa zen, populazio berriak integrazioa errazagoa           
zuen. Polis-en eta Ethnos-en artean diferentziak egon arren, batzutan trantzisioak egon ziren            
organizazio batetik bestera. 

-Polisa: ​Aro arkaikoan (k.a XIII-XI) agertutako greziar hiri-estatuak ziren. Polisa hirigune (Asty            
izenekoa) eta inguruko lurraldearen (Chora izenekoa) multzoa da. Astya gune politiko eta            
hiritarra zen. Astyak hiri bizitza garatzeko beharrezko elementu guztiak biltzen zituen: hiria            
inguratzen zuen harresi defentsiboak; akropolia; tenpluak; agora, plaza moduko espazio          
publikoa, bizitza hiritarraren erdigunea. Chora polisaren landa eremua zen, lurralde hori           
indibiduo pribatuen jabegoa zen. Lursailez gain larreak eta basoak ere daude. 
Komunitatea hiritarrek eta haien familiek osatzen zuten.  
Hiritarrak eskubide politikoak eta lur-sailak euki ahal zituzten bakarrak ziren, baina           
populazioaren gutxiengoak ziren, emakumeek, esklabuek eta atzerritarrek ez zeukatelako         
hiritartasuna.  
Hiritarren artean diferentzia ekonomiko eta sozialak zeuden. Pribiliegioak eta botere eta           
baliabide ekonomiko zati handi bat menpe zegoen. Gainerako populazioa lur jabe txikiek,            
berezko baliabideak zituztenak biziraunteko, eta nekazari pobreek osatzen zuten, azken hauek           
langileak ziren eta ez zituzten eskubiderik.  

-Apoikia: ​Antzinaroko Greziako Aro Arkaikoko (K.a. VIII-VI) testuinguruan kokatu beharra          
gaude. Aro honen gertaera historikoen artean mugimendu kolonizatzailea aipatu behar dugu,           
bere esangura historikoagatik. Apoikia, Greziak aro honetan ezarri zuen kolonia motetako bat            
da. Hauek eraikitzetik hiri independenteak izaten ziren. Metropoliarekin harreman sentimentalak          
eta erlijiosoak izaten zituzten eta ekonomia eta politika mailan guztiz askeak izaten ziren.             
Apoikiek merkataritza ezarkuntzek baino lurralde handiagoa kontrolatzen zuten. Apoikien         
barruan hurrengo bereizketa egin behar dugu: Izaera autarkikoa zutenak eta Bertako lan-eskua            



osoki edo partzialki erabiltzen zutenak.  

-Kleurkia: ​Antzinaroko Greziako Aro Arkaikoko (K.a. VIII-VI) testuinguruan kokatu beharra          
gaude. Aro honen gertaera historikoen artean mugimendu kolonizatzailea aipatu behar dugu,           
bere esangura historikoagatik. Klerukia, kolonia atenastar mota berezi bati deitzen zaio. Atenas,            
kolonia hauen bitartez bere politika eta ekonomiaren eragin-barrutia zabaltzen saiatu zen eta            
lurren konkisten bidez lortzen zuen. Koloniaren biztanleek metropoli fundatzailearen hiritarrak          
izaten jarraitzen zuten, betebehar eta eskubide berdinak zituztelarik  

-Enporiona: ​Antzinaroko Greziako Aro Arkaikoko (K.a. VIII-VI) testuinguruan kokatu beharra          
gaude. Aro honen gertaera historikoen artean mugimendu kolonizatzailea aipatu behar dugu,           
bere esangura historikoagatik. Enporion-a, greziarrek aro honetan ezarri zuten kolonia motetako           
bat da. Enporion-a, soilik merkatal ezarkuntza bat da, lurralde txikiagoa zutelarik, aurrekoek            
baino.  

-Oikistesa: ​Antzinaroko Greziako Aro Arkaikoko (K.a. VIII-VI) testuinguruan kokatu beharra          
gaude. Aro honen gertaera historikoen artean mugimendu kolonizatzailea aipatu behar dugu,           
bere esangura historikoagatik. Greziarrek kolonia (apoikia) ezartzerakoan espedizioaren        
zuzendaria, oikistes zelakoa, izendatzen zuten. Oikistesa ezarkuntza berria antolatzeko eta          
kolonoak biltzeko behar ziren lanez arduratzen zen. Orokorrean, Oikistesa metropoliko familiarik           
aberatsenetatik irteten zen.  
-Stenochoria: ​Antzinaroko Greziako Aro Arkaikoko (K.a. VIII-VI) testuinguruan kokatu beharra          
gaude. Aro honen gertaera historikoen artean mugimendu kolonizatzailea aipatu behar dugu,           
bere esangura historikoagatik. Kolonizazioa arrazoi ezberdinengatik (politikoak, ekonomikoak,        
demografikoa...) eman zen eta horietako bat, era berean, ekonomikoa eta politikoa dena,            
stenochoria ​zen, grekeraz, lur urritasuna esan nahi duena. Garai honetan, aberastasun iturririk            
garrantzitsuena lurra baitzen, eta hau gutxi batzuen artean banatua zegoenez, soluzio bakarra            
lur gehiago lortzea izan zen.  
-Klientela: ​Erroman monarkia garaian (k.a 753-509) gizarte antolamendu gentiliziarra zegoen,          
non oinarrizko elementuak ​gens ​eta ​familia ziren. Gizartearen nukleoa osatzen zuten eta bere             
baitan han aurkitzen ziren komunitate politikoaren jatorriak. Baina Erromako biztanle guztiak ez            
ziren antolamendu gentiliziarraren kideak. ​Gens​-aren esparruan menpeko talde bat biltzen zen,           
clientes deiturikoa. Gizabanako horiek ​patronus baten menpean zeuden (patroia). ​Patronus​en          
eta clientes​en arteko lotura elkarrekiko fideltasun lokarria da. ​Patronus​ak eta ​clientes​ak babestu            
eta lagundu egiten ziren. ​Clientes​ek ​patronus​ari hainbat betebehar zor zioten. Obidientzia eta            
oparea​ (hainbat egun bararentzat lan egitea).  
Klientelaren jatorria nahiko ezezaguna da, talde gentiliziarretik kanpoko elementuak ziren,          
atzerritarrak; gizabanako hauek antolamendu gentiliziarrera sartzekotan menpeko bezala        
gelditzen ziren. Teorian, ​gens​-aren kide guztiak parekoak zirela. Klientelaren oinarria          
menpekotasun ekonomikoa zen zeinek oinarri sozial eta etikoa zuten, ez juridikoa. 
Ekonomiari dagokionez, Erroman populazioa herrixketan ezarri zen heinean, nekazaritza         
estentsiboa garatuz joan zen. Jabetza kolektiboa zen, beraz ​gens​arena zen. ​Gens​aren barruan,            
kliente​ak elementu ekonomiko bezala, bere lan indarra ematen zuten. 


